ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 19-Ի №843-Ն ԵՎ №962-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

          Հայաստանի Հանրապետության կառավարության 2007 թվականի հուլիսի 
19-ի №843-Ն որոշմամբ սահմանվել է ոգելից խմիչքների և (կամ) ծխախոտի արտադրանքի վաճառքի, իսկ հանրային սննդի օբյեկտներում` ոգելից խմիչքների և (կամ) ծխախոտի արտադրանքի իրացման թույլտվություն տալու կարգը, իսկ 2007 թվականի հուլիսի 9-ի №962-Ն որոշմամբ սահմանվել է համայնքի տարածքում առևտրի, հանրային սննդի, զվարճանքի, շահումով խաղերի և վիճակախաղերի կազմակերպման օբյեկտներին, բաղնիքներին (սաունաներին), խաղատներին ժամը 24.00-ից հետո աշխատելու թույլտվություն տալու կարգը:
         «Երևան քաղաքում տեղական ինքնակառավարման մասին» օրենքում լրացումներ և և փոփոխություն կատարելու մասին» 2021 թվականի դեկտեմբերի 16-ի ՀՕ-425-Ն օրենքով «Երևան քաղաքում տեղական ինքնակառավարման մասին» օրենքի 12-րդ հոդվածի 1-ին մասը լրացվել է 40-րդ կետով, որի համաձայն՝  Երևան քաղաքի ավագանին սահմանում է «Տեղական տուրքերի և վճարների մասին» օրենքով նախատեսված թույլտվությունների տրամադրման կարգը, բացառությամբ տեղական տուրքերի կամ վճարների այն տեսակների, որոնց թույլտվությունների տրամադրման կարգը սահմանված է օրենքով կամ Հայաստանի Հանրապետության կառավարության որոշումներով։ 
             Նմանօրինակ կարգավորում սահմանվել է նաև «Տեղական ինքնակառավարման մասին» օրենքում լրացումներ կատարելու մասին» 2021 թվականի դեկտեմբերի 16-ի ՀՕ-426-Ն օրենքով: Ըստ այդմ՝ օրենքի 18-րդ հոդվածի 1-ին մասը լրացվել է 41.4-րդ կետով, որի համաձայն՝ համայնքի ավագանին «սահմանում է «Տեղական տուրքերի և վճարների մասին» Հայաստանի Հանրապետության օրենքով նախատեսված թույլտվությունների տրամադրման կարգը, բացառությամբ տեղական տուրքերի կամ վճարների այն տեսակների, որոնց թույլտվությունների տրամադրման կարգը սահմանված է օրենքով կամ Հայաստանի Հանրապետության կառավարության որոշումներով։»:		
         Ելնելով վերոգրյալից և առևտրի ու ծառայությունների ոլորտի թույլտվությունների տրամադրման կարգը միատեսակ, գործող օրենսդրությանը համապատասխան և միանման կանոններ պարունակող համայնքի ավագանու որոշումներով կանոնակարգելու նպատակով առաջարկվում է ուժը կորցրած ճանաչել Հայաստանի Հանրապետության կառավարության 2007 թվականի հուլիսի 19-ի №843-Ն և №962-Ն որոշումները:
        Նախագիծը մշակվել է Երևանի քաղաքապետարանի կողմից:
        Որոշման ընդունման պարագայում ակնկալվում է համայնքներում առևտրի ու ծառայությունների ոլորտի թույլտվությունների տրամադրման կարգը միատեսակ, գործող օրենսդրությանը համապատասխան և միանման կանոններ պարունակող համայնքի ավագանու որոշումներով կանոնակարգելու միջոցով գործընթացի իրականացում: 
Լրացուցիչ ֆինանսական միջոցների անհրաժեշտությունը, պետական բյուջեի եկամուտներում և ծախսերում սպասվելիք փոփոխությունները: 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չի առաջանում, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք: 
Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 

